
NOTA TA' INFORMAZZJONI 
minn: Segretarjat Ġenerali tal-Kunsill 
lil: Kumitat tar-Rappreżentanti Permanenti/Kunsill 
Suġġett: Proposta għal REGOLAMENT (UE) TAL-PARLAMENT EWROPEW U 

TAL-KUNSILL li jemenda r-Regolament (UE) Nru 575/2013 fir-rigward ta' 
arranġamenti transizzjonali biex jittaffa l-impatt tal-introduzzjoni tal-IFRS 9 
fuq il-fondi proprji u t-trattament tal-iskoperturi l-kbar ta' ċerti skoperturi fis-
settur pubbliku denominati f'muniti mhux domestiċi tal-Istati Membri 

  

I. INTRODUZZJONI 

F'konformità mad-dispożizzjonijiet tal-Artikolu 294 TFUE u d-dikjarazzjoni konġunta dwar 

arranġamenti prattiċi għall-proċedura ta' kodeċiżjoni1, saru għadd ta' kuntatti informali bejn il-

Kunsill, il-Parlament Ewropew u l-Kummissjoni bil-għan li jintlaħaq qbil dwar dan id-dossier fl-

ewwel qari, biex b'hekk tiġi evitata l-ħtieġa għat-tieni qari u l-konċiljazzjoni. 

F'dan il-kuntest, ir-relatur, is-Sur Peter SIMON (S&D-DE) ippreżenta emenda waħda (l-emenda 2) 

għall-proposta għal Regolament, f'isem il-Kumitat għall-Affarijiet Ekonomiċi u Monetarji. Kien 

intlaħaq qbil dwar din l-emenda matul il-kuntatti informali msemmijin hawn fuq. 

                                                 
1 ĠU C 145, 30.6.2007, p.5 

II. VOT 

Meta vvotat fit-30 ta' Novembru, il-plenarja adottat l-emenda (l-emenda 2) għall-proposta għal 

Regolament. Il-proposta tal-Kummissjoni kif emendata tikkostitwixxi l-pożizzjoni tal-Parlament fl-

ewwel qari li tinsab fir-riżoluzzjoni leġislattiva tiegħu kif indikat fl-Anness għal dan id-dokument2. 

Il-pożizzjoni tal-Parlament tirrifletti dak li preċedentement kien intlaħaq qbil dwaru bejn l-

istituzzjonijiet. Il-Kunsill għandu għalhekk ikun f'pożizzjoni li japprova l-pożizzjoni tal-Parlament. 

L-att imbagħad jiġi adottat fil-formulazzjoni li tikkorrispondi għall-pożizzjoni tal-Parlament. 

 

                                                 
2 Il-verżjoni tal-pożizzjoni tal-Parlament fir-riżoluzzjoni leġislattiva ġiet immarkata biex 

tindika l-bidliet li saru bl-emendi għall-proposta tal-Kummissjoni. Iż-żidiet fit-test tal-
Kummissjoni huma enfasizzati b'tipa grassa u bil-korsiv. Is-simbolu " ▌" jindika test 
imħassar. 

ANNESS 

Arranġamenti tranżitorji għall-mitigazzjoni tal-impatt tal-introduzzjoni tal-
IFRS 9 ***I 

Riżoluzzjoni leġiżlattiva tal-Parlament Ewropew tat-30 ta’ Novembru 2017 dwar il-proposta 
għal regolament tal-Parlament Ewropew u tal-Kunsill li jemenda r-Regolament (UE) 
Nru 575/2013 dwar il-proporzjon ta' ingranaġġ, il-proporzjon ta' ffinanzjar stabbli nett, 
rekwiżiti għall-fondi proprji u obbligazzjonijiet eliġibbli, riskju ta' kreditu tal-kontroparti, 
riskju tas-suq, skoperturi għal kontropartijiet ċentrali, skoperturi għal impriżi ta' investiment 
kollettiv, skoperturi kbar, rekwiżiti ta' rappurtar u divulgar u li jemenda r-Regolament (UE) 
Nru 648/2012 (COM(2016)0850 – C8-0158/2017 – 2016/0360B(COD)) 

 
(Proċedura leġiżlattiva ordinarja: l-ewwel qari) 

Il-Parlament Ewropew, 

– wara li kkunsidra l-proposta tal-Kummissjoni lill-Parlament u lill-Kunsill (COM(2016)0850), 

– wara li kkunsidra l-Artikolu 294(2) u l-Artikolu 114 tat-Trattat dwar il-Funzjonament tal-
Unjoni Ewropea, skont liema artikoli l-Kummissjoni ppreżentat il-proposta lill-Parlament 
(C8-0158/2017), 

– wara li kkunsidra l-Artikolu 294(3) tat-Trattat dwar il-Funzjonament tal-Unjoni Ewropea, 

– wara li kkunsidra l-opinjoni motivata ppreżentata mil-Parlament Żvediż, fil-qafas tal-
Protokoll Nru 2 dwar l-applikazzjoni tal-prinċipji ta' sussidjarjetà u proporzjonalità li 
tiddikajara li l-abbozz ta' att leġiżlattiv ma jimxix mal-prinċipju tas-sussidjarjetà, 

– wara li kkunsidra l-Opinjoni tal-Bank Ċentrali Ewropew tat-8 ta’ Novembru 20173, 

– wara li kkunsidra l-opinjoni tal-Kumitat Ekonomiku u Soċjali Ewropew tat-
30 ta' Marzu 20174, 

– wara li kkunsidra d-deċiżjoni tal-Konferenza tal-Presidenti tat-18 ta' Mejju 2017 li tawtorizza 
lill-Kumitat għall-Affarijiet Ekonomiċi u Monetarji li jaqsam il-proposta tal-Kummissjoni 
msemmija hawn fuq u li jħejji żewġ rapporti leġiżlattivi separati fuq il-bażi tagħha, 

– wara li kkunsidra l-ftehim proviżorju approvat mill-kumitat responsabbli fis-sens tal-Artikolu 
69f(4) tar-Regoli ta' Proċedura tiegħu u l-impenn meħud mir-rappreżentant tal-Kunsill, 
permezz tal-ittra tal-15 ta’ Novembru 2017 li japprova l-pożizzjoni msemmija, skont l-
Artikolu 294(4) tat-Trattat dwar il-Funzjonament tal-Unjoni Ewropea, 

– wara li kkunsidra l-Artikolu 59 tar-Regoli ta' Proċedura tiegħu, 

– wara li kkunsidra r-rapport tal-Kumitat għall-Affarijiet Ekonomiċi u Monetarji (A8-

                                                 
3  Għadha mhix ippubblikata f'Il-Ġurnal Uffiċjali. 
4  ĠU C 209, 30.6.2017, p. 36. 

0255/2017), 

1. Jadotta l-pożizzjoni fl-ewwel qari li tidher hawn taħt; 

2. Jitlob lill-Kummissjoni biex terġa' tirreferi l-kwistjoni lill-Parlament jekk tibdel il-proposta 
tagħha, temendaha b'mod sustanzjali jew ikollha l-ħsieb li temendaha b'mod sustanzjali; 

3. Jagħti istruzzjonijiet lill-President tiegħu sabiex jgħaddi l-pożizzjoni tal-Parlament lill-Kunsill 
u lill-Kummissjoni kif ukoll lill-parlamenti nazzjonali. 

P8_TC1-COD(2016)0360B 
 Pożizzjoni tal-Parlament Ewropew adottata fl-ewwel qari fit-30 ta’ Novembru 2017 bil-ħsieb 

tal-adozzjoni tar-Regolament (UE) .../... tal-Parlament Ewropew u tal-Kunsill li jemenda r-
Regolament (UE) Nru 575/2013 dwar Arranġamenti tranżitorji għall-mitigazzjoni tal-impatt tal-
introduzzjoni tal-IFRS 9 dwar fondi proprji u għat-trattament ta’ espożizzjonijiet kbar ta’ ċerti 
skoperturi tas-settur pubbliku denominat f'muniti differenti minn dawk domestiċi tal-Istati 
Membri 

(Test b'rilevanza għaż-ŻEE) 

IL-PARLAMENT EWROPEW U L-KUNSILL TAL-UNJONI EWROPEA, 

Wara li kkunsidraw it-Trattat dwar il-Funzjonament tal-Unjoni Ewropea, u b'mod partikolari l-

Artikolu 114 tiegħu, 

Wara li kkunsidraw il-proposta mill-Kummissjoni Ewropea, 

Wara li l-abbozz ta' att leġislattiv intbagħat lill-parlamenti nazzjonali, 

Wara li kkunsidraw l-opinjoni tal-Bank Ċentrali Ewropew5, 

Wara li kkunsidraw l-opinjoni tal-Kumitat Ekonomiku u Soċjali Ewropew6, 

Filwaqt li jaġixxu skont il-proċedura leġislattiva ordinarja7, 

                                                 
5 Opinjoni tat-8 ta’ Novembru 2017 (għadha mhijiex ippubblikata fil-Ġurnal Uffiċjali). 
6 ĠU C 209, 30.6.2017, p. 36. ▌ 
7  Pożizzjoni tal-Parlament Ewropew tat-30 ta’ Novembru 2017. 

Billi: 

▌ 

(1) Fl-24 ta' Lulju 2014, il-Bord dwar l-Istandards Internazzjonali tal-Kontabbiltà 

ppubblika l-Istandard Internazzjonali tar-Rapportar Finanzjarju (IFRS) 9 Strumenti 

Finanzjarji (IFRS 9). L-IFRS 9 għandu l-għan li jtejjeb ir-rapportar finanzjarju tal-

istrumenti finanzjarji billi jindirizza t-tħassib li feġġ f'dak il-qasam matul il-kriżi 

finanzjarja. B'mod partikolari, l-IFRS 9 iwieġeb għall-appell tal-G20 biex jibda jintuża 

mudell aktar progressiv għar-rikonoxximent tat-telf ta' kreditu mistenni fuq l-assi 

finanzjarji. B'rabta mar-rikonoxximent tat-telf ta' kreditu mistenni fuq l-assi finanzjarji, 

huwa jissostitwixxi l-Istandard Internazzjonali tal-Kontabbiltà (IAS) 39. 

(2) Il-Kummissjoni adottat l-IFRS 9 permezz tar-Regolament tal-Kummissjoni (UE) Nru 

2016/20678. F'konformità ma' dak ir-Regolament, l-iistituzzjonijiet ta' kreditu u d-ditti 

ta' investiment ("istituzzjonijiet") li jużaw l-IFRS biex iħejju d-dikjarazzjonijiet 

finanzjarji tagħhom humameħtieġa li japplikaw l-IFRS 9 mid-data tal-bidu tal-ewwel 

sena finanzjarja tagħhom li tibda fl-1 ta' Jannar 2018 jew wara. 

                                                 
8 Regolament tal-Kummissjoni (UE) 2016/2067 tat-22 ta' Novembru 2016 li jemenda r-

Regolament (KE) Nru 1126/2008 li jadotta ċerti standards internazzjonali tal-kontabbiltà 
skont ir-Regolament (KE) Nru 1606/2002 tal-Parlament Ewropew u tal-Kunsill rigward 
tal-Istandard Internazzjonali tar-Rapportar Finanzjarju 9 (ĠU L 323, 29.11.2016, p. 1). 

(3) L-applikazzjoni tal-IFRS 9 tista' twassal għal żieda sinifikanti f'daqqa fil-provvedimenti 

tat-telf ta' kreditu mistenni u konsegwentement għal tnaqqis f'daqqa fil-kapital tal-Grad 

1 ta' Ekwità Komuni tal-istituzzjonijiet. 

Waqt li l-Kumitat ta' Basel dwar is-Superviżjoni Bankarja bħalissa qed iqis it-trattament 

regolatorju fuq medda itwal ta' żmien tal-provvedimenti tat-telf ta' kreditu mistenni, 

jenħtieġ li fir-Regolament (UE) Nru 575/2013 tal-Parlament Ewropew u tal-Kunsill9 

jiġu introdotti arranġamenti transizzjonali  li jimmitigaw l-impatt negattiv sinifikanti 

potenzjali fuq il-kapital tal-Grad 1 ta' Ekwità Komuni li jirriżulta mill-kontabbiltà  tat-

telf ta' kreditu mistenni. 

(4) Fir-riżoluzzjoni tiegħu tas-6 ta' Ottubru 2016 dwar l-Istandards Internazzjonali tal-

Kontabbiltà IFRS 910, il-Parlament Ewropew talab li jkun hemm sistema ta' 

introduzzjoni gradwali progressiva li ttaffi l-impatt tal-mudell ta' indeboliment il-ġdid 

tal-IFRS 9. 

(5) Fejn karta bilanċjali tal-ftuħ ta' istituzzjoni fl-ewwel jum li fih hija tapplika l-IFRS 9 

tirrifletti tnaqqis fil-kapital tal-Grad 1 ta' Ekwità Komuni bħala riżultat ta' 

provvedimenti miżjuda tat-telf ta' kreditu mistenni, inkluż il-kopertura għal telf ta' 

kreditu mistenni tul il-ħajja għal assi finanzjarji b'indeboliment fil-kreditu, kif definit fl-

Appendiċi A għall-IFRS 9 kif stipulat fl-Anness għar-Regolament tal-Kummissjoni (KE) 

Nru 1126/200811 ("l-Anness dwar l-IFRS 9"), meta mqabbel mal-karta bilanċjali tal-

għeluq tal-jum preċedenti, jenħtieġ li l-istituzzjoni tkun tista' tinkludi fil-kapital  tal-

Grad 1 ta' Ekwità Komuni tagħha porzjon tal-provvedimenti miżjuda  tat-telf ta' kreditu 

mistenni għal perijodu transizzjonali. Jenħtieġ li dak il-perijodu transizzjonali jkollu tul 

massimu ta' ħames snin u jibda fl-2018. Il-porzjon tal-provvedimenti  tat-telf ta' kreditu 

mistenni li jistgħu jiġu inklużi fil-kapital tal-Grad 1 ta' Ekwità Komuni  matul il-

perijodu transizzjonali jenħtieġ li jonqsu maż-żmien sa żero sabiex tiġi żgurata l-

                                                 
9  Regolament (UE) 575/2013 tal-Parlament Ewropew u tal-Kunsill tas- 26 ta’ Ġunju 2013 

dwar ir-rekwiżiti prudenzjali għall-istituzzjonijiet ta' kreditu u d-ditti tal-investiment u li 
jemenda r-Regolament (UE) Nru 648/2012 (ĠU L 176, 27.6.2013, p. 1). 

10  Għadha mhijiex ippubblikata fil-Ġurnal Uffiċjali. 
11  Regolament tal-Kummissjoni (KE) Nru 1126/2008 tat-3 ta' Novembru 2008 li jadotta ċerti 

standards internazzjonali tal-kontabilità skont ir-Regolament (KE) Nru 1606/2002 tal-
Parlament Ewropew u tal-Kunsill (ĠU L 320 29.11.2008, p. 1). 

implimentazzjoni sħiħa tal-IFRS 9 fil-jum immedjatament wara t-tmiem tal-perijodu 

transizzjonali. 

Jenħtieġ li l-impatt tal-provvedimenti tat-telf ta' kreditu mistenni fuq il-kapital tal-Grad 

1 ta’ Ekwità Komuni ma jiġix newtralizzat kompletament matul il-perijodu 

transizzjonali. 

(6) Jenħtieġ li l-istituzzjonijiet jiddeċiedu jekk japplikawx dawk l-arranġamenti 

transizzjonali u jinfurmaw lill-awtorità kompetenti dwar dan., Matul il-perijodu 

transizzjonali, jenħtieġ li istituzzjoni jkollha l-possibbiltà li tmur lura darba fuq id-

deċiżjoni inizjali tagħha  soġġetta għall-permess mogħti minn qabel mingħand l-awtorità 

kompetenti li jenħtieġ li tiżgura li tali deċiżjoni ma tkunx motivata minn 

kunsiderazzjonijiet ta' arbitraġġ regolatorju. 

(7) Peress li l-provvedimenti tat-telf ta' kreditu mistenni mġarrba wara l-jum li fih l-

istituzzjoni tapplika għall-ewwel darba l-IFRS 9 jistgħu jiżdiedu b'mod mhux mistenni 

minħabba prospetti makroekonomiċi li jmorru għall-agħar, jenħtieġ li l-istituzzjonijiet 

jingħataw għajnuna addizzjonali f'tali każijiet. 

(8) Jenħtieġ li l-istituzzjonijiet li jiddeċiedu li japplikaw arranġamenti transizzjonali jiġu 

meħtieġa jaġġustaw il-kalkolu ta' entrati regolatorji li huma affettwati direttament minn 

provvedimenti tat-telf ta' kreditu mistenni biex jiġi żgurat li huma ma jirċivux għajnuna 

kapitali mhux adatta. Pereżempju, jenħtieġ li l-aġġustamenti speċifiċi għar-riskju ta' 

kreditu li permezz tagħhom jitnaqqas il-valur tal-iskopertura skont l-Approċċ 

Standardizzat għal riskju ta' kreditu jitnaqqsu b'fattur li jkollu l-effett li jżid il-valur tal-

iskopertura. Dan jiżgura li istituzzjoni ma tkunx tibbenefika kemm minn żieda fil-kapital 

tal-Grad 1 ta' Ekwità Komuni tagħha minħabba arranġamenti transizzjonali kif ukoll 

minn tnaqqis tal-valur tal-iskopertura. 

(9) Jenħtieġ li l-istituzzjonijiet li jiddeċiedu li japplikaw l-arranġamenti transizzjonali tal-

IFRS 9 speċifikati f'dan ir-Regolament jiżvelaw pubblikament il-fondi proprji tagħhom 

kif ukoll il-proporzjonijiet kapitali u ta' ingranaġġ tagħhom kemm bl-applikazzjoni ta' 

dawk l-arranġamenti, kif ukoll mingħajrha sabiex il-pubbliku jkun jista' jiddetermina l-

impatt ta' dawk l-arranġamenti.  

(10) Jixraq ukoll li jiġu previsti arranġamenti transizzjonali għall-eżenzjoni mil-limitu għall-

iskoperturi l-kbar disponibbli għal skoperturi fir-rigward ta' ċertu dejn tas-settur 

pubbliku tal-Istati Membri denominat f'muniti differenti minn dawk domestiċi tal-Istati 

Membri. Jenħtieġ li l-perijodu transizzjonali jkun ta' tliet snin mill-1 ta' Jannar 2018 

għal skoperturi ta' dan it-tip imġarrba fi ...[data tal-iffirmar ta' dan ir-Regolament 

emendatorju] jew wara, filwaqt li jenħtieġ li l-iskoperturi ta' dan it-tip imġarrba qabel 

dik id-data jingħataw anterjorità u jkomplu jibbenefikaw mill-eżenzjoni għall-iskoperturi 

l-kbar. 

(11) Sabiex l-arranġamenti transizzjonali previsti f'dan ir-Regolament ikunu jistgħu jiġu 

applikati mill-1 ta' Jannar 2018, jenħtieġ li dan ir-Regolament jidħol fis-seħħ fil-jum 

wara dak tal-pubblikazzjoni tiegħu fil-Ġurnal Uffiċjali tal-Unjoni Ewropea. 

(12) Għaldaqstant, jenħtieġ li r-Regolament (UE) Nru 575/2013 jiġi emendat skont dan, 

ADOTTAW DAN IR-REGOLAMENT: 

Artikolu 1 

Ir-Regolament (UE) Nru 575/2013 huwa emendat kif ġej: 

(1) jiddaħħal l-Artikolu li ġej: 

"Artikolu 473a 

Introduzzjoni tal-IFRS 9 

1. Permezz ta' deroga mill-Artikolu 50 u sa tmiem il-perijodu transizzjonali stabbilit 

fil-paragrafu 6 ta' dan l-Artikolu, is-segwenti jistgħu jinkludu fil-kapital tal-Grad 1 

ta’ Ekwità Komuni l-ammont ikkalkolat f'konformità ma' dan il-paragrafu: 

(a) l-istituzzjonijiet li jħejju l-kontijiet tagħhom f'konformità mal-istandards 

internazzjonali tal-kontabbiltà adottati f'konformità mal-proċedura stipulata fl-

Artikolu 6(2) tar-Regolament (KE) Nru 1606/2002;  

(b) l-istituzzjonijiet li, skont l-Artikolu 24(2) ta' dan ir-Regolament, iwettqu l-

valutazzjoni tal-assi u l-entrati li ma jidhrux fil-karta bilanċjali u d-

determinazzjoni tal-fondi proprji f'konformità mal-istandards internazzjonali tal-

kontabbiltà adottati f'konformità mal-proċedura stipulata fl-Artikolu 6(2) tar-

Regolament (KE) Nru 1606/2002;  

(c) l-istituzzjonijiet li jwettqu l-valutazzjoni tal-assi u l-entrati li ma jidhrux fil-karta 

bilanċjali f'konformità mal-istandards tal-kontabbiltà skont id-Direttiva 

86/635/KEE u li jużaw mudell tat-telf ta' kreditu mistenni li huwa l-istess bħal dak 

li jintuża fl-istandards internazzjonali tal-kontabbiltà adottati f'konformità mal-

proċedura stipulata fl-Artikolu 6(2) tar-Regolament (KE) Nru 1606/2002.  

 L-ammont imsemmi fl-ewwel subparagrafu għandu jiġi kkalkulat bħala s-somma ta' dan 

li ġej: 

(a) għal skoperturi li huma soġġetti għall-ponderazzjoni tar-riskju f'konformità 

mal-Kapitolu 2 tat-Titolu II tal-Parti Tlieta, l-ammont (ABSA) ikkalkulat 

f'konformità mal-formula li ġejja: 

ABSA = (A2,SA + A4,SA-t)∙𝑓𝑓 

fejn: 

A2,SA = l-ammont ikkalkulat f'konformità mal-paragrafu 2; 

A4,SA = l-ammont ikkalkulat f'konformità mal-paragrafu 4 abbażi tal-

ammonti kkalkulati f'konformità mal-paragrafu 3; 

f = il-fattur applikabbli stipulat fil-paragrafu 6; 

t = żieda fil-kapital tal-Grad 1 ta’ Ekwità Komuni minħabba t-tnaqqis mit-

taxxa tal-ammonti A2,SA u A4,SA; 

(b) għal skoperturi li huma soġġetti għall-ponderazzjoni tar-riskju f'konformità 

mal-Kapitolu 3 tat-Titolu II tal-Parti Tlieta, l-ammont (ABIRB) ikkalkulat 

f'konformità mal-formula li ġejja: 

ABIRB = (A2,IRB + A4,IRB-t)∙𝑓𝑓 

fejn: 

A2,IRB = l-ammont ikkalkulat f'konformità mal-paragrafu 2 aġġustat 

f'konformità mal-punt (a) tal-paragrafu 5; 

A4,IRB = l-ammont ikkalkulat f'konformità mal-paragrafu 4 abbażi tal-

ammonti kkalkulati f'konformità mal-paragrafu 3 li huma aġġustati 

f'konformità mal-punti (b) u (c) tal-paragrafu 5; 

f = il-fattur applikabbli stipulat fil-paragrafu 6; 

t = żieda fil-kapital tal-Grad 1 ta’ Ekwità Komuni minħabba t-tnaqqis mit-

taxxa tal-ammonti A2,IRB u A4,IRB. 

▌ 

2. L-istituzzjonijiet għandhom jikkalkulaw l-ammonti A2,SA u A2,IRB imsemmija, 

rispettivament, fil-punti (a) u (b) tat-tieni subparagrafu tal-paragrafu 1 bħala l-

ikbar ammont mill-ammonti fil-punti (a) u (b) ta' dan il-paragrafu separament 

għall-iskoperturi tagħhom li huma soġġetti għall-ponderazzjoni tar-riskju 

f'konformità mal-Kapitolu 2 tat-Titolu II tal-Parti Tlieta u għall-iskoperturi 

tagħhom li huma soġġetti għall-ponderazzjoni tar-riskju f'konformità mal-

Kapitolu 3 tat-Titolu II tal-Parti Tlieta: 

(a) żero; 

(b) l-ammont ikkalkulat skont il-punt (i) imnaqqas bl-ammont ikkalkulat skont 

il-punt (ii): 

(i) is-somma tat-telf ta' kreditu mistenni fi 12-il xahar iddeterminata 

f'konformità mal-paragrafu 5.5.5 tal-IFRS 9 kif stipulat fl-Anness 

għar-Regolament tal-Kummissjoni (KE) Nru 1126/2008 ("l-Anness 

dwar  l-IFRS 9")u l-ammont tal-kopertura għal telf ta' krediu mistenni 

tul il-ħajja ddeterminat f'konformità mal-paragrafu 5.5.3 tal-Anness 

dwar l-IFRS 9 mill-1 ta' Jannar 2018 jew fid-data tal-ewwel 

applikazzjoni tal-IFRS 9; 

(ii) l-ammont totali ta' telf minn indeboliment fuq assi finanzjarji 

klassifikati bħala selfiet u riċevibbli, investimenti miżmuma sal-

maturità u assi finanzjarji disponibbli għall-bejgħ, kif definit fil-

paragrafu 9 tal-IAS 39, għajr strumenti ta' ekwità u unitajiet jew ishma 

f'intrapriżi għal investiment kollettiv,  iddeterminat f'konformità mal-

paragrafi 63, 64, 65, 67, 68 u 70 tal-IAS 39 kif stipulat fl-Anness tar-

Regolament (KE) Nru 1126/2008 mill-31 ta' Diċembru 2017 jew il-jum 

ta' qabel id-data tal-ewwel applikazzjoni tal-IFRS 9. 



 

 

15059/17   cug/CD/yc 16 
ANNESS DRI  MT 
 

 

3. L-istituzzjonijiet għandhom jikkalkulaw l-ammont li bih l-ammont imsemmi fil-

punt (a) jaqbeż l-ammont imsemmi fil-punt (b) separatament għall-iskoperturi 

tagħhom li huma soġġetti għall-ponderazzjoni tar-riskju f'konformità mal-

Kapitolu 2 tat-Titolu II tal-Parti Tlieta u għall-iskoperturi tagħhom li huma 

soġġetti għall-ponderazzjoni tar-riskju f'konformità mal-Kapitolu 3 tat-Titolu II 

tal-Parti Tlieta:  

(a) is-somma tat-telf ta' kreditu mistenni fi 12-il xahar iddeterminata 

f'konformità mal-paragrafu 5.5.5 tal-Anness dwar l-IFRS 9 u l-ammont tal-

kopertura għal telf ta' kreditu mistenni tul il-ħajja ddeterminata f'konformità 

mal-paragrafu 5.5.3 tal-Anness dwar l-IFRS 9, għajr il-kopertura għal telf 

ta' kreditu mistenni tul il-ħajja għal assi finanzjarji b'indeboliment fil-

kreditu kif definit fl-Appendiċi A għall-Anness dwar l-IFRS 9 fid-data ta' 

rapportar; 

(b) is-somma tat-telf ta' kreditu mistenni fi 12-il xahar iddeterminata 

f'konformità mal-paragrafu 5.5.5 tal-Anness dwar l-IFRS 9 u l-ammont tal-

kopertura għal telf ta' kreditu mistenni tul il-ħajja ddeterminata f'konformità 

mal-paragrafu 5.5.3 tal-Anness dwar l-IFRS 9, għajr il-kopertura għal telf 

ta' kreditu mistenni tul il-ħajja għal assi finanzjarji b'indeboliment fil-

kreditu kif definit fl-Appendiċi A għall-Anness dwar l-IFRS 9 mill-

1 ta' Jannar 2018 jew fid-data tal-ewwel applikazzjoni tal-IFRS 9. 

4. Għall-iskoperturi li huma soġġetti għall-ponderazzjoni tar-riskju f'konformità 

mal-Kapitolu 2 tat-Titolu II tal-Parti Tlieta, meta l-ammont speċifikat f'konformità 

mal-punt (a) tal-paragrafu 3 jaqbeż l-ammont speċifikat fil-punt (b) tal-paragrafu 

3, l-istituzzjonijiet għandhom jistabbilixxu A4,SA bħala ugwali għad-differenza bejn 

dawk l-ammonti, inkella dawn għandhom jistabbilixxu A4,SA għal żero. 

Għall-iskoperturi li huma soġġetti għall-ponderazzjoni tar-riskju f'konformità 

mal-Kapitolu 3 tat-Titolu II tal-Parti Tlieta, meta l-ammont speċifikat f'konformità 

mal-punt (a) tal-paragrafu 3, wara l-applikazzjoni tal-punt (b) tal-paragrafu 5, 

jaqbeż l-ammont għal dawn l-iskoperturi kif speċifikat fil-punt (b) tal-paragrafu 3, 

wara l-applikazzjoni tal-punt (c) tal-paragrafu 5, l-istituzzjonijiet għandhom 

jistabbilixxu A4,IRB bħala ugwali għad-differenza bejn dawk l-ammonti, inkella 

dawn għandhom jistabbilixxu A4,IRB għal żero. 

5. Għall-iskoperturi li huma soġġetti għall-ponderazzjoni tar-riskju f'konformità 

mal-Kapitolu 3 tat-Titolu II tal-Parti Tlieta, l-istituzzjonijiet għandhom japplikaw 

il-paragrafi 2 sa 4 kif ġej: 

(a) għall-kalkolu ta' A2,IRB l-istituzzjonijiet għandhom inaqqsu kull wieħed mill-

ammonti kkalkulati f'konformità mal-punti (b) (i) u (ii) tal-paragrafu 2 ta' 

dan l-Artikolu bis-somma tal-ammonti ta' telf mistennija kkalkolati skont l-

Artikolu 158(5), (6) u (10) mill-31 ta' Diċembru 2017 jew il-jum ta' qabel id-

data tal-ewwel applikazzjoni tal-IFRS 9. Fejn għall-ammont imsemmi fil-

punt (b)(i) tal-paragrafu 2 ta' dan l-Artikolu l-kalkolu jirriżulta f'numru 

negattiv, l-istituzzjoni għandha tistabbilixxi l-valur ta' dak l-ammont għal 

żero. Fejn għall-ammont imsemmi fil-punt (b)(ii) tal-paragrafu 2 ta' dan l-

Artikolu l-kalkolu jirriżulta f'numru negattiv, l-istituzzjoni għandha 

tistabbilixxi l-valur ta' dak l-ammont għal żero; 



 

 

15059/17   cug/CD/yc 19 
ANNESS DRI  MT 
 

 

(b) l-istituzzjonijiet għandhom jissostitwixxu l-ammont ikkalkulat f'konformità 

mal-punt (a) tal-paragrafu 3 ta' dan l-Artikolu bis-somma tat-telf ta' kreditu 

mistenni fi 12-il xahar iddeterminata f'konformità mal-paragrafu 5.5.5 tal-

Anness dwar l-IFRS 9  u l-ammont tal-kopertura għal telf ta' kreditu 

mistenni tul il-ħajja ddeterminat f'konformità mal-paragrafu 5.5.3 tal-

Anness dwar l-IFRS 9, għajr il-kopertura għal telf ta' kreditu mistenni tul il-

ħajja għal assi finanzjarji b'indeboliment fil-kreditu kif definit fl-Appendiċi 

A għall-Anness dwar l-IFRS 9imnaqqas bis-somma tal-ammonti relatati ta' 

telf mistenni għall-istess skoperturi kkalkulati f'konformità mal-Artikolu 

158(5), (6) u (10) fid-data ta' rapportar. Fejn il-kalkolu jirriżulta f'numru 

negattiv, l-istituzzjoni għandha tistabbilixxi l-valur tal-ammont imsemmi fil-

punt (a) tal-paragrafu 3 ta' dan l-Artikolu għal żero; 

(c) l-istituzzjonijiet għandhom jissostitwixxu l-ammont ikkalkulat f'konformità 

mal-punt (b) tal-paragrafu 3 ta' dan l-Artikolu bis-somma tat-telf ta' kreditu 

mistenni fi 12-il xahar iddeterminata f'konformità mal-paragrafu 5.5.5 tal-

Anness dwar l-IFRS 9 u l-ammont tal-kopertura għal telf ta' kreditu 

mistenni tul il-ħajja ddeterminat f'konformità mal-paragrafu 5.5.3 tal-

Anness dwar l-IFRS 9, għajr il-kopertura għal telf ta' kreditu mistenni tul il-

ħajja għal assi finanzjarji b'indeboliment fil-kreditu, kif definit fl-Appendiċi 

A għall-Anness dwar l-IFRS 9 mill-1 ta' Jannar 2018 jew fid-data tal-ewwel 

applikazzjoni tal-IFRS 9, imnaqqas bis-somma tal-ammonti relatati ta' telf 

mistenni għall-istess skoperturi kkalkulati f'konformità mal-Artikolu 158(5), 

(6) u (10). Fejn il-kalkolu jirriżulta f'numru negattiv, l-istituzzjoni għandha 

tistabbilixxi l-valur tal-ammont imsemmi fil-punt (b) tal-paragrafu 3 ta' dan 

l-Artikolu għal żero. 

6. L-istituzzjonijiet għandhom japplikaw il-fatturi li ġejjin biex jikkalkulaw l-

ammonti ABSA u ABIRB imsemmija fil-punti (a) u (b) tat-tieni subparagrafu tal-

paragrafu 1 rispettivament: 

(a) 0,95 matul il-perijodu mill-1 ta' Jannar 2018 sal-31 ta' Diċembru 2018; 

(b) 0,85 matul il-perijodu mill-1 ta' Jannar 2019 sal-31 ta' Diċembru 2019; 

(c) 0,7 matul il-perijodu mill-1 ta' Jannar 2020 sal-31 ta' Diċembru 2020; 

(d) 0,5 matul il-perijodu mill-1 ta' Jannar 2021 sal-31 ta' Diċembru 2021; 

(e) 0,25 matul  il-perijodu mill-1 ta Jannar 2022 sal-31 ta' Diċembru 2022. 

L-istituzzjonijiet li s-sena finanzjarja tagħhom tibda wara l-1 ta' Jannar 2018 iżda 

qabel l-1 ta' Jannar 2019 għandhom jaġġustaw id-dati fil-punti (a) sa (e) tal-ewwel 

subparagrafu sabiex dawn jikkorrispondu għas-sena finanzjarja tagħhom, 

għandhom jirrapportaw id-dati aġġustati lill-awtorità kompetenti tagħhom u 

għandhom jiżvelawhom pubblikament. 

L-istituzzjonijiet li jibdew japplikaw standards tal-kontabbiltà kif imsemmi fil-

paragrafu 1 fl-1 ta' Jannar 2019 jew wara dan, għandhom japplikaw il-fatturi 

rilevanti f'konformità mal-punti (b) sa (e) tal-ewwel subparagrafu b'bidu mill-

fattur li jikkorrispondi għas-sena tal-ewwel applikazzjoni ta' dawk l-istandards tal-

kontabbiltà. 

7. Fejn istituzzjoni tinkludi fil-kapital tal-Grad 1 ta' Ekwità Komuni tagħha ammont 

f'konformità mal-paragrafu 1 ta' dan l-Artikolu, din għandha tikkalkula mill-ġdid 

ir-rekwiżiti kollha stipulati f'dan ir-Regolament u fid-Direttiva 2013/36/UE li 

jużaw xi waħda minn dawn l-entrati li ġejjin billi ma tiħux kont tal-effetti li l-

provvedimenti għat-telf ta' kreditu mistenni, li inkludiet fil-kapital tal-Grad 1 ta' 

Ekwità Komuni tagħha, ikollhom fuq dawn l-entrati: 

(a) l-ammont ta' assi ta' taxxa differita li jitnaqqas mill-kapital tal-Grad 1 ta' 

Ekwità Komuni f'konformità mal-punt (c) tal-Artikolu 36(1) jew ponderat 

skont ir-riskju f'konformità mal-Artikolu 48(4); 

(b) il-valur tal-iskopertura kif iddeterminat f'konformità mal-Artikolu 111(1) 

fejn 

l-aġġustamenti speċifiċi għar-riskju ta' kreditu li bihom għandu jitnaqqas il-

valur tal-iskopertura għandhom jiġu multiplikati bil-fattur ta' skalar (sf) li 

ġej: 

sf = 1 – (ABSA / RASA) 

fejn: 

ABSA = l-ammont ikkalkulat f'konformità mal-punt (a) tat-tieni subparagrafu 

tal-paragrafu 1; 

RASA= l-ammont totali tal-aġġustamenti speċifiċi għar-riskju ta' kreditu; 

(c) l-ammont ta' entrati tal-Grad 2 ikkalkulat f'konformità mal-punt (d) tal-

Artikolu 62. 

8. Matul il-perijodu stipulat fil-paragrafu 6 ta' dan l-Artikolu, minbarra li jiżvelaw l-

informazzjoni meħtieġa fil-Parti Tmienja, l-istituzzjonijiet li ddeċidew li japplikaw 

l-arranġamenti transitorji stipulati f'dan l-Artikolu għandhom jiżvelaw l-ammonti 

ta' fondi proprji, il-kapital tal-Grad 1 ta' Ekwità Komuni u l-kapital ta' Grad 1, il-

proporzjon tal-kapital tal-Grad 1 ta' Ekwità Komuni, il-proporzjon tal-kapital ta' 

Grad 1, il-proporzjon totali tal-kapital u l-proporzjon ta' ingranaġġ li kien 

ikollhom f'każ li ma japplikawx dan l-Artikolu. 

9. Istituzzjoni għandha tiddeċiedi jekk tapplikax l-arranġamenti stipulati f'dan l-

Artikolu matul il-perijodu transizzjonali u għandha tinforma lill-awtorità 

kompetenti bid-deċiżjoni tagħha sal-1 ta' Frar 2018. Fejn istituzzjoni tkun irċeviet 

il-permess minn qabel tal-awtorità kompetenti, hija tista' tbiddel darba biss, matul 

il-perijodu transizzjonali, id-deċiżjoni inizjali tagħha. L-istituzzjonijiet għandhom 

jiżvelaw pubblikament kwalunkwe deċiżjoni meħuda f'konformità ma' dan is-

subparagrafu. 

Istituzzjoni li tkun iddeċidiet li tapplika l-arranġamenti transizzjonali stipulati 

f'dan l-Artikolu tista' tiddeċiedi li ma tapplikax il-paragrafu 4, f'liema każ 

għandha tinforma lill-awtorità kompetenti bid-deċiżjoni tagħha sal-1 ta' Frar 

2018. F'każ bħal dan, l-istituzzjoni għandha tistabbilixxi l-ammont A4 imsemmi fil-

paragrafu 1 għal żero. Fejn istituzzjoni tkun irċeviet il-permess minn qabel tal-

awtorità kompetenti, hija tista' tbiddel darba biss, matul il-perijodu transizzjonali, 

id-deċiżjoni inizjali tagħha. L-istituzzjonijiet għandhom jiżvelaw pubblikament 

kwalunkwe deċiżjoni meħuda f'konformità ma' dan is-subparagrafu. 

(10) F'konformità mal-Artikolu 16 tar-Regolament (UE) Nru 1093/2010, l-EBA 

għandha toħroġ linji gwida sat-30 ta' Ġunju 2018 dwar ir-rekwiżiti ta' żvelar 

stipulati f'dan l-Artikolu. 

’; 

 

▌ 

(2) fl-Artikolu 493, jiżdiedu l-paragrafi li ġejjin: 

'4. B'deroga mill-Artikolu 395(1), l-awtoritajiet kompetenti jistgħu jippermettu li l-

istituzzjonijiet iġarrbu kwalunkwe skopertura mill-iskoperturi previsti fil-paragrafu 

5 ta' dan l-Artikolu li tissodisfa l-kondizzjonijiet stabbiliti fil-paragrafu 6 ta' dan l-

Artikolu, sal-limiti li ġejjin: 

(a) 100 % tal-kapital ta' Grad 1 tal-istituzzjoni sal-31 ta' Diċembru 2018; 

(b) 75 % tal-kapital ta' Grad 1 tal-istituzzjoni sal-31 ta' Diċembru 2019; 

(c) 50 % tal-kapital ta' Grad 1 tal-istituzzjoni sal-31 ta' Diċembru 2020. 

Il-limiti msemmija fil-punti (a), (b) u (c) tal-ewwel subparagrafu għandhom 

japplikaw għall-valuri tal-iskopertura wara li jittieħed kont tal-effett tal-

mitigazzjoni tar-riskju ta' kreditu f'konformità mal-Artikoli 399 sa 403. 

▌ 

5.  L-arranġamenti transizzjonali stabbiliti fil-paragrafu 4 għandhom japplikaw 

għall-iskoperturi li ġejjin: 

(a) entrati ta' assi li jikkostitwixxu pretensjonijiet fuq gvernijiet ċentrali, banek 

ċentrali, jew entitajiet tas-settur pubbliku tal-Istati Membri; 

(b) entrati ta' assi li jikkostitwixxu pretensjonijiet iggarantiti espliċitament minn 

gvernijiet ċentrali, banek ċentrali, jew entitajiet tas-settur pubbliku tal-Istati 

Membri; 

(c) skoperturi oħra għal gvernijiet ċentrali, banek ċentrali jew entitajiet tas-

settur pubbliku tal-Istati Membri, jew iggarantiti minnhom; 

(d) entrati ta' assi li jikkostitwixxu pretensjonijiet fuq gvernijiet reġjonali jew 

awtoritajiet lokali tal-Istati Membri trattati bħala skoperturi għall-gvern 

ċentrali f'konformità mal-Artikolu 115(2); 

(e) skoperturi oħra għal gvernijiet reġjonali jew awtoritajiet lokali tal-Istati 

Membri, jew iggarantiti minnhom trattati bħala skoperturi għall-gvern 

ċentrali f'konformità mal-Artikolu 115(2). 

Għall-finijiet tal-punti (a), (b) u (c) tal-ewwel subparagrafu,  l-arranġamenti 

transizzjonali stabbiliti fil-paragrafu 4 ta' dan l-Artikolu għandhom japplikaw biss 

għal entrati ta' assi u skoperturi oħra għal entitajiet tas-settur pubbliku, jew 

iggarantiti minnhom, li jkunu ttrattati bħala skoperturi għal gvern ċentrali, gvern 

reġjonali jew awtorità lokali f'konformità mal-Artikolu 116(4). Fejn l-entrati ta' 

assi u skoperturi oħra għall-entitajiet tas-settur pubbliku, jew iggarantiti 

minnhom, ikunu ttrattati bħala skoperturi għal gvern reġjonali jew awtorità lokali 

f'konformità mal-Artikolu 116(4), -arranġamenti transizzjonali stabbiliti fil-

paragrafu 4 ta' dan l-Artikolu għandhom japplikaw biss fejn l-iskoperturi għal dak 

il-gvern reġjonali jew awtorità lokali jkunu ttrattati bħala skoperturi għall-gvern 

ċentrali f'konformità mal-Artikolu 115(2). 

6. L-arranġamenti transizzjonali stabbiliti fil-paragrafu 4 ta' dan l-Artikolu 

għandhom japplikaw biss fejn skopertura msemmija fil-paragrafu 5 ta' dan l-

Artikolu tissodisfa l-kondizzjonijiet kollha li ġejjin: 

(a) l-iskopertura tiġi allokata ponderazzjoni tar-riskju ta' 0 % skont il-verżjoni 

tal-Artikolu 495(2) fis-seħħ fil-31 ta' Diċembru 2017; 

(b) l-iskopertura tkun iġġarrbet fi jew wara ...[id-data tal-iffirmar ta' dan ir-

Regolament emendatorju]. 

7. Skopertura kif imsemmija fil-paragrafu 5 ta' dan l-Artikolu li tkun iġġarrbet 

qabel... [id-data tal-iffirmar ta' dan ir-Regolament emendatorju ] u li fil-

31 ta' Diċembru 2017 ġiet assenjata ponderazzjoni tar-riskju ta' 0 % f'konformità 

mal-Artikolu 495(2) għandha tiġi eżentata mill-applikazzjoni tal-Artikolu 395(1).'. 

Artikolu 2 

 

Dan ir-Regolament għandu jidħol fis-seħħ ▌ fil-jum ta' wara dak tal-pubblikazzjoni tiegħu f'Il-

Ġurnal Uffiċjali tal-Unjoni Ewropea. Huwa għandu japplika mill-1 ta' Jannar 2018. 

▌ 

Dan ir-Regolament għandu jorbot fl-intier tiegħu u japplika direttament fl-Istati Membri kollha. 

Magħmul fi..., 

▌ 

Għall-Parlament Ewropew Għall-Kunsill 

 

Il-President Il-President 

